
Ndërtimi i strukturave efektive të qeverisjes, të 
mbështetura në realitetet lokale, është thelbësor 
për të siguruar një tranzicion të drejtë energjetik. 
Identifikimi dhe zbatimi i praktikave të mira në lidhje 
me përfshirjen e aktorëve lokalë është një parakusht 
thelbësor për zhvillimin e masave të politikave të 
bazuara në vendndodhje, të cilat adresojnë ndikimet 
e mundshme të tranzicioneve energjetike në grupe 
të ndryshme shoqërore dhe në të gjithë territoret 
rajonale në një vend.  

Kjo përmbledhje politikash analizon politikat e 
tranzicionit energjetik dhe shkallën në të cilën proceset 
e qeverisjes dhe përfshirjes së aktorëve mund të ofrojnë 
politika dhe rezultate që janë të drejta shoqërore 
dhe hapësinore. Rasti i Republikës së Maqedonisë së 
Veriut (RMV) përdoret si një shembull për të zbuluar 
sfidat e qeverisjes të lidhura me dekarbonizimin dhe 

tranzicionin e drejtë energjetik. Edhe pse çështja është 
komplekse dhe nuk mund të zhvendoset drejtpërdrejt 
në vende të tjera, përvoja e RMV-së ofron mësime të 
rëndësishme për vende të tjera në rajonin e Ballkanit 
Perëndimor (BP) dhe më gjerë, të cilat përballen me 
sfida të përbashkëta në tranzicionin e drejtë energjetik.

Rekomandimet synojnë të mbështesin vendimmarrësit 
politikë në marrjen e vendimeve të informuara për 
përmirësimin e strukturave të qeverisjes për tranzicionin 
energjetik dhe proceseve të përfshirjes së aktorëve. 
Ato gjithashtu kontribuojnë në theksimin e roleve dhe 
përgjegjësive të grupeve të ndryshme të interesuar në 
realizimin e tranzicioneve energjetike, duke përfshirë 
autoritetet publike, industrinë dhe ekspertët sektorialë, 
bizneset, OJQ-të dhe grupet e shoqërisë civile, si dhe 
komunitetet lokale.



Tranzicioni i Energjisë 
në Maqedoninë e Veriut:
kontekst 

Varësia nga qymyri në Republikën e Maqedonisë 
së Veriut (RMV) po zvogëlohet gradualisht. Në 
fakt, termocentrali me karburant qymyr (TPP) 
Oslomej ka shënuar një nivel të ulët në prodhimin 
e energjisë elektrike, kryesisht për shkak të 
shterimit të rezervave të qymyrit  dhe efikasitetit 
të ulët. Megjithatë, termocentralet me karburant 
qymyr mbeten burimi kryesor i energjisë. Deri 
më sot, linjiti i bazuar në qymyr ende kontribuon 
në pothuajse 70% të prodhimit të energjisë 
elektrike vendase në RMV – që korrespondon 
me mesataren e Ballkanit Perëndimor (përveç 
Shqipërisë), ndërsa 32% e përzierjes totale të 
energjisë vjen nga burimet e rinovueshme, duke 
përfshirë 5% nga dielli, 26% nga hidrocentralet 
dhe në një masë të vogël nga energjia e erës dhe 
bioenergjetika1. 

Edhe pse po rritet njohja për nevojën e një kalimi 
drejt një tregu më të qëndrueshëm të energjisë, 
kostot ekonomike dhe sociale përbëjnë një sfidë 
madhore. Turbulencat gjeopolitike në vitet e 
fundit dhe politikat gjithnjë e më të ashpra për 
klimën kanë çuar në rritjen e çmimeve të energjisë 
dhe paqëndrueshmërinë në sektorin energjetik. 
Në vitin 2021, RMV shpalli një “gjendje krize” për 
energjinë2 dhe operimet e termocentralit Oslomej 
rifilluan. Më së fundmi, Komisioni i pavarur 
Rregullator i Energjisë paralajmëroi për çmimet jo 
tipike më të larta të energjisë elektrike në Evropën 
Juglindore3. Bazuar në këtë situatë, autoritetet në 
RMV kërkuan nga Komuniteti Evropian i Energjisë 
të vlerësonte pabarazitë në çmimet e energjisë 
midis vendeve. Para kësaj, disa vende anëtare 
të BE-së reaguan ndaj gjendjes disfunksionale të 
tregut të vetëm energjetik evropian, për shkak 
të mungesës së ndërlidhjeve për transferimin e 
energjisë nga tregjet qendrore në ato të Evropës 
Juglindore4.  Kjo nxjerr në pah faktin se vendet e 
Ballkanit Perëndimor, duke u përballur me sfida 
shtesë si mungesa e mekanizmave të tranzicionit 
dhe tregje energjetike më pak efikase, janë më të 
rrezikuara dhe ka gjasa të përballen me rreziqe 
dhe kosto më të larta sesa homologët e tyre në 
BE.

1. Raporti vjetor i Komisionit Rregullator për Shërbimet e Energjisë dhe Ujit të Republikës së Maqedonisë së Veriut për vitin 2023.
2. https://balkaninsight.com/2021/11/10/north-macedonia-declares-state-of-crisis-over-energy/
3. https://press24.mk/netipichno-visoki-ceni-na-elektrichnata-energija-rke-so-predupreduvanje-do-evropskata-energetska
4. https://www.reuters.com/business/energy/greece-work-with-romania-bulgaria-fight-surging-power-prices-minister-says-2024-09-09/
5. https://energy.economictimes.indiatimes.com/news/coal/north-macedonia-considers-coal-phase-out-between-2025-2040/74296320

Megjithatë, në kontekstin më të gjerë të 
dekarbonizimit, mbyllja e centraleve të bazuara 
në karbon nuk është çështje nëse apo kur, por 
më shumë se si do të implementohet. RMV ka 
përcaktuar kuadër legjislativ dhe politik për të 
nxitur burimet e rinovueshme dhe efikasitetin 
energjetik. Ndërsa këto angazhime janë të 
lavdërueshme, ka fusha që mund të përfitojnë 
nga vëmendja e mëtejshme, të sfiduara nga: 
1) strukturat e qeverisjes operative të paqarta; 
2)investimet e pamjaftueshme; 3) përfshirja e 
kufizuar e aktorëve; 4) boshllëqet në kuadrin 
rregullator; 5) pranimi i kufizuar social; dhe 6) 
siguria energjetike.Prandaj, identifikimi dhe 
zbatimi i praktikave të mira për qeverisjen e 
tranzicionit energjetik dhe përfshirjen e aktorëve 
është thelbësor për tejkalimin e këtyre sfidave

Ndikimet e nxjerrjes nga përdorimi të 
termocentraleve me qymyr

Përafërsisht 1,600 persona vdesin para kohe çdo 
vit në Maqedoninë e Veriut për shkak të ekspozimit 
ndaj ndotjes së ajrit5, ndërsa në shkallë globale 
djegia e qymyrit përbën kërcënimin kryesor për 
mjedisin dhe njerëzit. Vetëm mbi këtë bazë, 
tranzicioni drejt burimeve të rinovueshme të 
energjisë është i pashmangshëm. Megjithatë, ky 
tranzicion kërkon kompromise të vështira midis 
objektivave ekonomikë, shoqërorë dhe etikë.

Termocentralet me karburant qymyr (TPP) 
përfaqësojnë një shtyllë të rëndësishme të 
ekonomive kombëtare dhe lokale dhe janë 
punëdhënës të mëdhenj në rajonet e Pelagonisë 
dhe Jugperëndimit. Dy TEC-et ofrojnë më shumë 
se pesë mijë vende pune direkte dhe dy herë më 
shumë punë indirekte. Termocentralet gjithashtu 
kanë efekte të konsiderueshme të tërthorta në 
ekonomitë lokale përmes zinxhirëve të furnizimit 
dhe sektorëve të shërbimeve. Diversifikimi i 
ekonomive lokale nëpërmjet investimeve në 
projektet e energjisë së rinovueshme, mund të 
ofrojë mundësi të reja pune dhe të zvogëlojë 
varësinë nga qymyri, megjithatë fuqia punëtore e 

https://balkaninsight.com/2021/11/10/north-macedonia-declares-state-of-crisis-over-energy/
https://press24.mk/netipichno-visoki-ceni-na-elektrichnata-energija-rke-so-predupreduvanje-do-evropskata-energetska
https://www.reuters.com/business/energy/greece-work-with-romania-bulgaria-fight-surging-power-prices-minister-says-2024-09-09/
https://energy.economictimes.indiatimes.com/news/coal/north-macedonia-considers-coal-phase-out-between-2025-2040/74296320


Strukturat ekzistuese të 
qeverisjes së energjisë 

Qeverisja e tranzicionit të drejtë të gjelbër 
kërkon një përpjekje bashkëpunimi midis disa 
subjekteve qeveritare dhe aktorëve të ndryshëm 
nga shoqëria civile dhe sektori privat. Qeveria 
kombëtare përcakton kuadrin rregullator dhe 
politikat gjithëpërfshirëse, duke përfshirë 
objektivat e emetimeve dhe mekanizmat për 

Figura 1: Struktura e qeverisjes së tranzicionit të gjelbër për RMV. Burimi: Përshtatur nga Udhëzuesi për Tranzicionin e Drejtë (2023, MoE e RMV)

nxitjen e prodhimit të energjisë së rinovueshme 
dhe praktikat e qëndrueshme në të gjithë 
sektorët. Kjo kërkon përpjekje të koordinuara 
dhe negociata ndërmjet ministrive dhe agjencive 
përgjegjëse për zbatimin dhe monitorimin 
praktik.

zhvendosur mund  të thithet vetëm pjesërisht në 
sektorin e burimeve të rinovueshme dhe kërkon 
përpjekje të konsiderueshme për rikualifikimin 
dhe përmirësimin e aftësive. Për më tepër, ka të 
ngjarë që investimet në burimet e rinovueshme 
të ndodhin në rajone të ndryshme nga ato të TEC-

eve ekzistuese. Si rezultat, humbje të mëdha të 
vendeve të punës janë të pritshme dhe mund të 
ndodhë një zhvendosje e madhe e banorëve nga 
rajonet më të prekura, përveç nëse vendosen 
masa kompensuese të konsiderueshme.

Në vitin 2023, Ministria e Ekonomisë (M0E)6 
lançoi Udhëzuesin për Tranzicionin e Drejtë (JTR) 
për RMV, duke ofruar rrugë  për një tranzicion të 
drejtë të energjisë, duke u fokusuar në energjinë 
e pastër, zhvillimin e sektorit privat, rritjen e 
aftësive dhe veprimin për klimën. Siç ilustrohet 
në figurën 1, JTR propozon një strukturë 
institucionale ndërsektoriale të mbikëqyrur nga 
Këshilli dhe Sekretariati i Tranzicionit të Drejtë, 
i përfaqësuar nga ministri dhe palë të ndryshme 
të interesit. Poshtë Këshillit dhe Sekretariatit për 
Tranzicion të Drejtë janë tre grupe pune më të 
gjera tematike, duke përfshirë 1) rikualifikimin 
dhe trajnimin, 2) sipërmarrjen dhe Kërkimi & 
Zhvillim, dhe 3) tranzicionin e energjisë. Për 
më tepër, dy forume rajonale do të krijohen në 
rajonin e Pellagonisë dhe atë Jugperëndimore. 
Forumi Rajonal përfshin aktorë të ndryshëm 
lokalë për të siguruar lokalizimin e politikave dhe 
instrumenteve kombëtare sipas specifikave dhe 
nevojave të dy rajoneve më të prekura. TEC-et 
aktualisht ndodhen në rajonin e Pellagonisë dhe 
Jugperëndimit, të cilët planifikohen të ndalojnë 
funksionimin deri në vitin 20307. Megjithatë, 
mbetet ende për t’u parë se si do të zbatohet 
struktura e propozuar qeverisëse dhe si do të 
përcaktohen rolet dhe përgjegjësitë në këtë 
proces të dekarbonizimit.

Përveç Udhëuzesit për Tranzicionin e Drejtë, 
Ministria e Ekonomisë (MoE) lançoi gjithashtu 
Platformën e Investimeve për Tranzicionin e 
Drejtë Energjetik në COP28 në vitin 2023, për 
të koordinuar planet me shtrirje të gjerë për 

dekarbonizimin e sektorit të energjisë. Plani i 
investimeve për Tranzicionin e Përshpejtuar të 
Qymyrit, synon të përcaktojë drejtimin dhe të jetë 
një ‘katalizator’ për mbështetjen e ekzekutivit në 
përshpejtimin e mbylljes së termocentraleve me 
bazë qymyr dhe tranzicionin drejt burimeve të 
rinovueshme të energjisë duke bashkëfinancuar 
planin dhe investimet e synuara (për shembull 
nga CIF, EBRD, etj.).

Për më tepër, OShC-të kanë luajtur një rol 
thelbësor në shtyrjen përpara të procesit 
të dekarbonizimit dhe angazhimin e palëve 
të interesuara, veçanërisht përmes kërkimit 
dhe aktivizmit, duke ushtruar presion mbi 
qeveritë kombëtare dhe lokale. Këto organizata 
angazhohen në dialog me autoritetet lokale, 
shkëmbejnë njohuri dhe lehtësojnë punën 
e Forumeve Rajonale brenda strukturës së 
përgjithshme të tranzicionit të drejtë. Kontributi 
i rëndësishëm i OShC-ve është kryesisht i 
mundur përmes financimeve që ato marrin nga 
institucionet financiare, si BE, EBRD dhe CIF.

Edhe pse OShC-të kanë një rol të rëndësishëm 
në proces, fokusi i aktiviteteve të tyre është 
zakonisht i bazuar tek klientë ose financimi, 
që do të thotë se ato janë të nxitura për të 
shtyrë përpara agjenda që nuk pasqyrojnë 
domosdoshmërisht shqetësimet dhe zërat lokalë. 
Kjo mund të zvogëlojë potencialin e OShC-ve për 
të ndikuar në zhvillimin e politikave të bazuara në 
vendndodhje dhe nga poshtë-lart, që plotësojnë 
nevojat e qytetarëve.

Sfidat e qeverisjes në sektorin 
e energjisë 

Statusi i RMV-së si një vend në tranzicion ka çuar 
në një mbështetje të fortë nga institucionet dhe 
fondet ndërkombëtare për të arritur një tranzicion 
të drejtë dhe të gjelbër. Përpjekjet e vendit për 
të zbatuar standardet e BE-së kërkojnë ndërtim 
të konsiderueshëm kapacitetesh, transferim 
njohurish dhe financime, të cilat nuk janë 
gjithmonë lehtësisht të disponueshme brenda 
vendit. Megjithatë, presioni për një harmonizim 
të shpejtë me legjislacionin dhe standardet e BE-
së çon në procese të transferimit të politikave që 
janë ad-hoc, nga lart-poshtë, pa transparencë 

dhe pa pjesëmarrje, dhe që nuk marrin parasysh 
kontekstin lokal.Mungesa e lidhjes hapësinore 
gjithashtu buron edhe nga kushtëzimet e 
përcaktuara nga donatorët e jashtëm, të cilat 
ndikojnë në agjendat e qeverisë, në vend që të 
përcaktojnë prioritetet bazuar në kapacitetet 
vendore dhe nevojat më urgjente. Për më tepër, 
mungesa e kuadrove të qarta dhe të qëndrueshme 
të qeverisjes çon në ndërveprime të paqarta 
midis aktorëve të ndryshëm dhe një konfuzion të 
përgjithshëm për rolet dhe përgjegjësitë.

6  Tani e transformuar në Ministri të re të Energjisë, Minierave dhe Burimeve Minerale.
7  Politikat kombëtare planifikonin mbylljen e TC Oslomej në vitin 2021 dhe TC Manastir pas vitit 2027 (NECP), megjithatë, kriza energjetike i shtyu këto       
mbyllje përkatësisht në 2027 dhe 2040; megjithatë, këto priren të jenë qëllime kohore “lëvizëse”.

8  Raporti i Bankës Botërore për Zhvillimin Klimatik të Vendit 2024, Maqedonia e Veriut



Për më tepër, institucionet publike janë 
gjithashtu të mbingarkuara nga kompleksiteti i 
strukturës së qeverisë të vendosur, e cila kërkon 
koordinim ndërmjet një game të gjerë agjensish 
dhe ministrish qeveritare, gjë që po çon në një 
paralizë në zbatim.

Burimet e pamjaftueshme përfaqësojnë një 
tjetër sfidë kryesore për zbatimin e objektivave 
politikë  me ambicie të larta. Raporti i fundit 
për Klimën dhe Zhvillimin për RMV vlerëson se 
kostot për investimet në përshtatjen klimatike 
gjatë dekadës së ardhshme do të arrijnë në 6.4 
miliardë dollarë8. Megjithatë, ndarja joefektive 
e burimeve ekzistuese dhe kapaciteti i kufizuar 
i absorbimit të burimeve paraqesin sfida edhe 
më të mëdha. Shfrytëzimi i pamjaftueshëm 
i burimeve rrjedh kryesisht nga boshllëqet e 
kapaciteteve teknike brenda institucioneve 
publike, veçanërisht në nivel nënkombëtar. Kjo 
pengon jo vetëm mundësinë për të adresuar 
sfidat e qëndrueshmërisë, por edhe aftësinë 
e aktorëve lokalë – publikë dhe privatë – për të 
kapur mundësitë që shfaqen për zhvillimin social 
dhe ekonomik.

Megjithëse kuadri i qeverisjes i zhvilluar brenda 
Udhëzuesit për Tranzicionin e Drejtë është i 
strukturuar mirë, aktualisht ai perceptohet se 
i mungon mbështetja teknike dhe financiare 
e nevojshme për operacionalizimin e tij. Deri 
më tani, përfshirja e autoriteteve lokale në 

fazën e projektimit të strukturës së qeverisjes 
ka qenë e kufizuar. Bashkitë e pranojnë se u 
mungojnë mjetet dhe fuqia për të ndikuar në 
hartimin e politikave, si dhe për planifikimin 
strategjik dhe zbatimin. Për më tepër, bashkitë 
duhet të luajnë një rol qendror në mobilizimin 
e përpjekjeve për të gjeneruar diversifikimin e 
nevojshëm të strukturës ekonomike lokale dhe 
për të koordinuar zhvillimet infrastrukturore. Për 
këtë arsye, aktorët lokalë i frikësohen skenarit 
më të keq: një përkeqësim në ekonominë dhe 
punësimin lokal, si dhe përshpejtim të emigrimit.

Gjithashtu, angazhimi i dobët i palëve te 
interesuara krijon mosbesim ndaj politikave dhe 
pasiguri rreth transformimeve të propozuara 
shoqërore, të cilat potencialisht mund të çojnë 
në kundërshtim ose refuzim të programeve të 
qeverisë.

Në gjithë këtë, e ardhmja e termocentralit 
Oslomej që operon në rajonin e Kërçovës dhe 
transformimi i tij i mundshëm mbetet i pasigurt, 
me një mungesë të qartësisë rreth zbatimit të 
pjesshëm të zëvendësimit të energjisë përmes 
burimeve të rinovueshme, siç janë investimet 
fotovoltaike. Mungesa e transparencës në këtë 
drejtim është një shqetësim i rëndësishëm, 
veçanërisht për qëndrueshmërinë afatgjatë të 
ekonomive lokale dhe tregjeve të punës dhe se 
çfarë mundësish do të krijohen për të zëvendësuar 
industritë e vjetëruara.



Mësime dhe rekomandime

RMV ka bërë përparime të rëndësishme në 
zhvillimin e kuadrit të saj politik dhe strategjik 
për Tranzicionin e Drejtë dhe të Gjelbër (JGT), 
duke përfshirë një strukturë të mirëpërcaktuar 
qeverisjeje. Grupet tematike të punës dhe Forumet 
Rajonale vendosin themelet për lidhjen më të 
mirë të politikave kombëtare me nevojat rajonale, 
për të arritur një tranzicion të drejtë të bazuar 
në vendndodhje. Megjithatë, kjo do të kërkojë 
shperndarjen e burimeve financiare dhe teknike, 
si dhe hartimin e proceseve transparente dhe të 
qeta për bashkëzhvillimin e masave politike. Një 
qasje e bazuar në vendndodhje mund të ndihmojë 
në realizimin e tranzicioneve më efektive duke 
shfrytëzuar potencialin e komuniteteve lokale 
për të mundësuar transformimin e tyre përmes 
njohurive ekzistuese, rrjeteve dhe praktikave 
të krijuara me kalimin e kohës (Barca, 2009). 
Përqasja e objektivave globale me kontekste 
lokale mund të zvogëlojë më mirë përjashtimin 
social të gjeneruar ndryshe nga ndërhyrjet 
e jashtme dhe politikat e njëpasnjëshme. 
Për të arritur një qasje efektive të bazuar në 
vendndodhje për tranzicionet energjetike, ne 
propozojmë rekomandimet e mëposhtme:

Zhvillimi i një qasjeje të bazuar në 
vendndodhje për tranzicionet duke u 
mbështetur në parimet e drejtësisë 
hapësinore: Drejtësia hapësinore kërkon 
një shpërndarje të drejtë dhe të barabartë 
të burimeve dhe mundësive të vlerësuara 
shoqërore në të gjitha rajonet dhe gjeografitë. 
Megjithatë, qasjet e bazuara në vendndodhje 
nuk janë thjesht për decentralizimin fiskal, 
por për ndarjen e përgjegjësive për hartimin 
dhe zbatimin e politikave midis niveleve të 
ndryshme të qeverisjes (kombëtare, rajonale 
dhe lokale).

Kjo kërkon, së pari, krijimin e dialogut midis 
autoriteteve kombëtare dhe lokale për 
të krijuar mirëkuptim të përbashkët për 
objektivat e përgjithshme nga njëra anë 
dhe për kontekstet dhe nevojat specifike të 
vendndodhjes nga ana tjetër. Së dyti, kjo 
duhet të pasohet me zhvillimin e kapaciteteve 
dhe sigurimin e mekanizmave të nevojshëm 
për autoritetet dhe aktorët lokalë për të 
udhëhequr proceset e hartimit të politikave 
dhe për të koordinuar veprimet për zhvillimin 

rajonal. Në fund, mbështetja e strategjive 
të tranzicionit në kontekste të bazuara në 
vendndodhje ndërton besimin dhe pronësi 
mbi masat e hartuara kolektivisht.

Forcimi i bashkëpunimit të politikave në 
shumë nivele duke siguruar përfaqësimin 
në nivel lokal në Këshillin e Tranzicionit të 
Drejtë: Kjo do të ndihmonte të sigurohej që 
planet kombëtare të tranzicionit të  adresojnë 
në mënyrë të përshtatshme sfidat dhe 
mundësitë rajonale.

Përfshirja e  ekspertëve  të nivelit rajonal 
në grupet e punës të tranzicionit të drejtë: 
duke përfshirë 1) përfaqësues sektorialë që 
kuptojnë elementët teknikë të tranzicioneve 
dhe ndërtimit të infrastrukturave të reja të 
energjisë së rinovueshme; 2) sipërmarrës, 
biznese dhe universitete që kanë ide për 
diversifikimin e ekonomive rajonale; dhe 3) 
sindikata dhe grupe të shoqërisë civile që 
mund të elaborojnë ndikimet e mundshme 
socio-ekonomike të tranzicioneve për 
punëtorët dhe qytetarët.
  
Forcimi i koordinimit dhe bashkëpunimit 
ndërmjet palëve të interesuara në nivel lokal 
nëpërmjet Forumeve Rajonale: Zbatimi i 
suksesshëm i politikave të tranzicionit kërkon 
bashkëpunim dhe komunikim ndërmjet 
aktorëve të ndryshëm rajonalë. Forumet 
Rajonale mund të veprojnë si një platformë për 
të sjellë së bashku aktorët kryesorë rajonalë 
në një dialog të hapur për të adresuar interesa 
të ndryshme dhe për të arritur konsensus. 
Ndërtimi i një mase kritike mbështetjeje 
rajonale përreth një plani të përbashkët mund 
të ndihmojë për të ushtruar presion mbi 
aktorët në nivel kombëtar.

Angazhimi në mënyrë proaktive për palët e 
interesuara lokale dhe qytetarët në punën 
e Forumeve Rajonale: Kjo është thelbësore 
për të siguruar që politikat e tranzicionit të 
reflektojnë nevojat dhe aspiratat e popullatës 
vendase. Pa këtë angazhim, politikat mund të 
dështojnë në arritjen e rezultateve të synuara 
dhe mund të perceptohen si të padrejta. 
Përfshirja proaktive e qytetarëve në një dialog 
të sinqertë rreth punës së Forumeve Rajonale 



mund të ndihmojë në rritjen e mbështetjes 
dhe pranimit publik për politikat.

Puna me ekspertët e statistikave dhe OShC-
të për të përmirësuar monitorimin dhe 
vlerësimin e tranzicionit të  energjetisë: 
Monitorimi dhe vlerësimi janë mjete 
thelbësore për të përcaktuar nëse politikat 
po arrijnë rezultatet e dëshiruara dhe për 
të ofruar informacione për rregullimet e 
nevojshme.Skemat efektive të monitorimit 
dhe vlerësimit kërkojnë ndërveprim të ngushtë 
midis ekspertëve kombëtarë dhe lokalë për të 
zhvilluar tregues të matshëm të vlerësimit. 
OShC-të janë gjithashtu të rëndësishme 
për të ofruar mbikëqyrje, duke siguruar që 
konsideratat mjedisore dhe sociale të merren 
parasysh.

Puna në mënyrë efektive me OSHC-të në nivel 
rajonal për të shpërndarë dhe komunikimi i  
punës së Këshillit të Tranzicionit të Drejtë tek 
qytetarët: OSHC-të rajonale luajnë një rol jetik 
në mbushjen e hendekut midis qeverive dhe 
komuniteteve duke rritur ndërgjegjësimin dhe 
kuptimin publik për tranzicionin energjetik, 
përveç ofrimit të ekspertizës teknike dhe 
mbështetjes për autoritetet lokale, punëtorët 
dhe qytetarët.

Puna me institucionet kërkimore rajonale 
për të siguruar që politikat e tranzicionit 
bazohen në të dhënat dhe provat më 
të fundit lokale: Politikëbërësit duhet të 
bashkëpunojnë me institucionet kërkimore 

që zotërojnë  njohuri  të rëndësishme mbi 
ndikimet socio-ekonomike dhe mjedisore të 
tranzicionit të  energjisë.

Kjo siguron që politikat të ndërtohen mbi 
njohuritë dhe provat lokale, në vend të 
interesave të ngushta ekonomike ose 
sektoriale. Universitetet gjithashtu mund të 
luajnë një rol në lehtësimin e përfshirjes së 
palëve të interesuara dhe qytetarëve përmes 
njohurive të tyre mbi teknikat e angazhimit 
qytetar.

Mbështetja e mundësive të shfaqura: Krijimi 
i kushteve për të mbështetur diversifikimin 
ekonomik duke shfrytëzuar mundësitë që 
burojnë nga tranzicioni i gjelbër. Rregulloret 
po krijojnë tregun për industri të reja. Ndërtimi 
i narrativave pozitive mund të ndihmojë 
në tërheqjen e investimeve dhe krijimin e 
kushteve për të inkurajuar sipërmarrjen.

Përshpejtimi i shpërndarjes së burimeve të 
rinovueshme të energjisë: duke eliminuar 
pengesat rregullatore për të inkurajuar 
partneritetet publike-private (PPPs) dhe 
investimet e familjeve në energjinë e 
rinovueshme, si për shembull në ‘kooperativat 
energjetike’.

Sidoqoftë, është thelbësore që këto nisma të 
ruajnë integritetin mjedisor dhe të mbrojnë 
tokën bujqësore, duke siguruar një ekuilibër të 
qëndrueshëm midis nxitjeve për energjinë e 
rinovueshme dhe qëndrueshmërisë mjedisore.



RRETH KËTIJ DOKUMENTI POLITIKASH

Ky dokument  politikash u zhvillua nga GreenFORCE, një projekt Horizon Europe i cili synon të nxisë 
përsosmërinë në “tranzicionin e gjelbër të Ballkanit Perëndimor” dhe kapacitetet kërkimore shkencore 
të Co-PLAN, Instituti për Zhvillimin e Habitatit (Shqipëri), Qendra për Analiza Ekonomike (Maqedonia 
e Veriut ), dhe Universiteti i Beogradit, Fakulteti i Gjeografisë (Serbi). Në partneritet me Nordregio - 
Instituti Nordic për Zhvillim dhe Planifikim Rajonal - (Suedi) dhe Politecnico di Torino (Itali), këto 
organizata punojnë ngushtë për të prodhuar njohuri territoriale përmes kërkimit eksplorues dhe të 
mësuarit institucional.

Përmbledhja e politikave dhe rekomandimet bazohen në studimin e rastit të kryer nga CEA mbi 
Tranzicionin e drejtë  të  gjelbër, duke u fokusuar në dekarbonizimin e sektorit të energjisë në nivel 
rajonal dhe nga kontributet nga partneriteti i konsorciumit GreenFORCE.

Financuar nga Bashkimi Evropian. Pikëpamjet dhe opinionet e shprehura janë vetëm të 
autorit(ëve) dhe nuk pasqyrojnë domosdoshmërisht ato të Bashkimit Evropian apo të Agjencisë 
Ekzekutive Evropiane të Kërkimeve (REA). As Bashkimi Evropian dhe as autoriteti dhënës i 
grantit nuk mund të mbahen përgjegjës për to.

